
Одговор 
на мислењe и произнесување на  

Нацрт извештај на Овластениот државен ревизор  
 
На ден 28.03.2023 година добиени се забелешки на Нацрт извештајот за извршената 
ревизија на Вкупниот финансиски извештај со спецификација на трошоците за 
приходите и расходите во изборната кампања, заедно со ревизија на усогласеност 
на сметката на Група избирачи Марјанчо Аранѓелов носител на листа на кандидати 
за членови на совет  на Општина Кавадарци, локални избори  2021 година Општина 
Кавадарци“ од 13.03.2023 година од овластеното лице г. Марјанчо Аранѓелов, 
заведени во Државниот завод за ревизија под број 13-326/3. 
 

Забелешките се разгледани од страна на Овластениот државен ревизор и 
констатирано е следното: 
 

1. Забелешката на констатираната состојба во став 3 од Резимето на Нацрт 
извештајот, а која се однесува на не изготвени и не доставени извештаи за 
изборната кампања до надлежните институции претставува образложение  за 
причините за таквото постапување, кои овластениот државен ревизор ги 
имаше во предвид во текот на вршење на ревизијата, како и не се презентирани 
нови докази кои би ги промениле утврдените состојби во Нацрт извештајот на 
овластениот државен ревизор. 
 

2. Забелешката на констатираната состојба во став 5 од Резимето на Нацрт 
извештајот, а која се однесува на делот Нагласување на прашања за 
неизвесност и континуитет и тоа за исполнување на обврските за платено 
политичко рекламирање од ДИК, претставува известување.  Согласно Законот 
за државната ревизија, Ревизорските стандарди на Врховните ревизорски 
институции (ISSAI), методологијата, правилниците и упатствата за вршење на 
ревизија од Државниот завод за ревизија, ревизорот нагласува прашања чиј 
исход зависи од идни дејствија/настани и кои може да влијаат на 
финансиските извештаи или настани кои не се под директна контрола на 
субјектот, но може да влијаат на финансиските извештаи. Нагласувањето на 
прашање на неизвесност и континуитет не влијае на мислењето изразено во 
ревизорскиот извештај. 

 
3. Забелешката на констатираната состојба во став 7 од Резимето на Нацрт 

извештајот, во делот на Останати прашања, а која се однесува на системски 
слабости во Изборниот законик претставува известување.  Истакнуваме дека  
согласно Законот за државна ревизија, Ревизорските стандарди на Врховните 
ревизорски институции (ISSAI) и методолошките акти на Државниот завод за 
ревизија за вршење на државна ревизија, овозможуваат ревизорот да истакне 

одредени слабости во законската регулатива или колизија на законските 
прописи. Овој дел од извештајот на овластениот државен ревизор насловен 
како Останати прашања не зависи од субјектот предмет на ревизија и истиот се 
однесува на надлежните органи да преземат мерки за надминување на 
слабостите во законските прописи.  Делот на Останати прашања не влијае на 
издаденото мислење во ревизорскиот извештај. 

 
4. Забелешката на констатираната состојба во точка 1.4. која се однесува на 

одговорноста на овластено лице за неизготвување на финансискиот извештај 
за изборната кампања не се прифаќа, поради тоа што предметот на ревизија е 
одговорност на овластеното лице и е изразено врз основа на методологијата за 
вршење на државната ревизија од Државниот завод за ревизија во согласност 
со Меѓународните стандарди за ревизија. 

 
5. Забелешката на констатираната состојба во точка 3.1.1 . која се однесува дека 

учесникот во  изборната кампања до надлежните органи ги нема доставено 
законски предвидените извештаи претставува образложение  за причините за 
таквото кои овластениот државен ревизор ги имаше во предвид, како и не се 
презентирани нови докази кои би ги промениле утврдените состојби во 
извештајот на овластениот државен ревизор. 

 
6. Забелешката на констатираната состојба во точка 5.1., која се однесува на 

статусот на трансакциската сметка, односно дека учесникот во изборната 
кампања во законски утврдениот рок не ја затворил трансакциската сметката 
со назнака „за изборна кампања“, се прифаќа поради технички грешки и 
истото  соодветно ќе биде обелоденето во Конечниот извештај на овластениот 
државен ревизор. 

